
Annotasiya. Ushbu maqgolada, matbuot funksiyalari va u bajaradigan ijtimoiy vazifalari
alohida keltirib o’tilgan. Shuningdek, ixtisoslashgan gazetalar jamiyat hayotidagi o’rni va ayrim
viloyatlardagina bunday maxsus gazetalar chigrilishi hamda tarmoq gazetalari esa jamiyat
hayoti, mamlakat iqtisodiyoti yoki tashkiliy tuzilmalarining ayrim tarmog ‘ini kengroq yoritilishi
hagida fikrlar keltirilgan.

Abstract. In this article, the functions of the press and the social functions it performs are
cited separately. There are also suggestions that specialized newspapers have a role in the life of
society and that such special newspapers will be released only in some regions, and network
newspapers will have a wider coverage of the life of society, the economy or some branch of
organizational structures of the country.

Matbuot nazariyasida matbuot funksiyalari - u bajaradigan ijtimoiy vazifalari
masalasi alohida o‘rin tutadi. Matbuotning funksiyalari deganda biz matbuot
nashrlari va ommaviy axborot vositalarining doimiy va gonuniylik tusini olgan
faoliyatini, uning magsad va yo‘nalishlarini tushunamiz. Matbuotning ijtimoiy
vazifalari hagida turlicha garashlar mavjuddir. Kommunistik tuzum davrida
matbuotning funksiyalari «kollektiv targ‘ibotchi, kollektiv tashviqgotchi va kollektiv
tashkilotchinlikdan iborat, deb ko‘rsatilgan edi. Matbuotning vazifasi yuqorida
ko‘rsatilganidek faqat biror g‘oyani targ‘ib va tashviq qilishdan iborat bo‘lmasdan
ommaga xolis, ob’yektiv ijtimoiy axborotlar yetkazib berishdir. Hozirgi zamon rus
matbuotshunosi  Ye.P.Proxorov matbuotning asosiy vazifalarini ijtimoiy,
mafkuraviy, madaniy-ma’rifiy va bevosita tashkilotchilik kabilarga bo‘ladil.
Yugorida keltirilganidek, matbuot ijtimoiy hayotni aks ettirish shakllaridan biri, real
vogelikni bilish, tadqgiq etish va unga gaytadan ta’sir ko‘rsatishning muhim
vositasidir. Ya’ni, matbuotning bosh vazifasi - ijtimoiy hayotni aks ettirish, ijtimoiy
axborotlar yig‘ish va ommaga yetkazib berishdan iborat. Matbuot nashrlari va
ommaviy axborotning barcha turdagi vositalari doimiy ravishda jamiyat hayotini
yoritish, uni tadqiq qilish va unga qaytadan ta’sir etish vazifasini bajarib keladilar.
Bundan shu narsa ko‘rinib turibdiki, matbuotning ijtimoiy vazifalari uch tarkibiy

qismga, qirralarga bo‘linadi. Biz bu qismlarni shartli ravishda tasvir, tahlil va ta’sir
deb olami?.

Ixtisoslashgan gazetalar jamiyat hayotining ayrim tomonlarini kengroq yoritib,
umumsiyosiy gazetalarni to‘ldirib keladilar. Ixtisoslashgan gazetalar odatda
markaziy gazetalar hisoblanadi, fagat, ayrim viloyatlardagina bunday maxsus
gazetalar chigrilishi mumkin.

Tarmoq gazetalari esa jamiyat hayoti, mamlakat igtisodiyoti yoki tashkiliy
tuzilmalarining ayrim tarmog‘ini kengroq yoritish uchun nashr etiladi. Bunday
gazetalar, odatda biror-bir soha bo‘yicha vazirlik yoki shu magomdagi tashkilot
tomonidan chiqariladi. Bunga misol qilib respublika Aloga vazirligi tomonidan
chiqarilayotgan «Xabar», Ichki ishlar vazirligining «Postda», Temir yo‘llar
idorasiga qarashli «Temir yo‘lchi» gazetalarini ko‘rsatish mumkin. Bunday
gazetalar asosan shu sohada ishlovchi kishilar uchun, ayrimlari esa keng o‘quvchilar
ommasi uchun mo‘ljallangan bo‘ladi. Ayrim tuman va korxonalarda chiqariladigan
umumsiyosiy gazetalar (masalan, asosan chorvachilik bilan shug‘ullanuvchi biror
tuman gazetasi, oliy o‘quv yurtlari yoki yirik sanoat korxonalarida chiqadigan ko‘p
tirajli gazetalar) ma’lum ma’noda tarmoq gazetalariga yaqin turadilar. Tarmoq
gazetalari ham jamiyat ijtimoiy-siyosiy hayotini umumlashtirgan holda o‘z tarmog‘i
hayotini esa keng va chuqur yoritib, gazetaning imkoniyatlarini yanada
kengaytiradi®. Respublikamizda istiglol yillarida ommaviy axborot vositalarining
qonuniy bazasi yaratilib, jurnalistlarga erkin faoliyat yuritishi uchun ko‘plab
imkoniyatlarni tagdim etdi.

O‘zbekiston mustaqillikka erishgandan so‘ng, so‘z va matbuot erkinligi
insonning boshqga asosiy huquglari qatori o‘zining konstitutsiyaviy kafolatini topdi.
O‘zbek matbuotida ixtisoslashgan nashlar soni yildan yilga oshib bormogda. 2015
yil 1 yanvar holatiga ko‘ra, yurtimizdagi ommaviy axborot vositalarining soni
1392tani (689ta gazeta, 283ta jurnal va 100ta TV va radiolar, 304ta veb-saytlar),
2016 yil 1 yanvarga kelib ular soni 1461tani (686tasi gazeta va 300tasi jurnal, 96 ta
Tv va radio) tashkil etib, 2017 yil 1 yanvar holatiga ko‘ra, ularning soni 1514tani
(1015ta bosma OAV, 100ta TV va radiolar, 395ta veb-saytlar va 4ta axborot
agentligi) tashkil etdi. Buni birgina ta’limga ixtisoslashgan nashrlar misolida ham
ko‘rishimiz mumkin. Son jihatdan o‘sish bilan birga ularning sifat darajasiga ham
¢’tibor qaratish magqgsadida, bir-birini takrorlaydigan nashrlar faoliyatini
to‘xtatilishiga ham sabab bo‘ldi.

